LIG]
Nr. 147/2014

PER SHERBIMIN E URGJENCES MJEKESORE

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi i ligjit

Ky ligi ka pér géllim mbrojtjen e shéndetit té popullatés népérmjet rregullimit ligjor té
shérbimit té urgjencés mjekésore.

Neni 2
Objekti

Ky ligj pércakton parimet kryesore, rregullat e organizimit, ményrén e funksionimit e té
financimit té shérbimit té urgjencés mjekésore né Republikén e Shqipérisé.

Neni 3
Pérkufizime

Né kété ligj termat e méposhtém kané kéto kuptime:

1. “Urgjenca” éshté ndryshimi i menjéhershém 1 gjendjes shéndetésore qé, né rast té
munges€s s¢ ofrimit té shérbimit té shpejté shéndetésor, rrezikon jetén ose démton seriozisht
shéndetin e personit.

2. “Shérbimi i urgjencés mjekésore” éshté njé sistem i bashkérenduar i burimeve njerézore, i
infrastrukturés dhe i pajisjeve mjekésore, pérmes té cilave mundésohet ndihmé dhe kujdes mjekésor
1 shpejté dhe 1 sigurt pér personat qé pésojné pérkeqgésim té menjéhershém té gjendjes shéndetésore,
démtime apo sémundje té papritura.

3. “Autoambulancé” éshté njé mjet 1évizés tokésor, ajror ose detar, 1 pajisur me shtretér, qé
shérben dhe mirémbahet, me géllim qé té sigurojé shérbim urgjence dhe transport té pacientit.

4. “Autoambulancé pér shpétimin e avancuar té jetés” éshté njé automjet qé shérben né terren
dhe mirémbahet pér té transportuar pacienté dhe punonjés té€ urgjencés mjekésore, té pajisur me
pajisje mjekésore, me qéllim qé t'i sigurojé pacientit njé shérbim urgjence té avancuar (pérfshiré
reanimimin e pacientit).

5. “Shérbimi 1 urgjencés spitalore” éshté njé strukturé e vecanté e spitalit, e cila ka mundési té
sigurojé kujdes mjekésor té specializuar pér pacientin né situata urgjente.

6. “Njésia e koordinimit té urgjencave” éshté njésia q¢é ka té organizuar sistemin e
identifikimit dhe té marrjes sé informacionit, qé pérdor telefonin publik apo ¢do teknologji tjetér
bashkékohore né kété aspekt, duke synuar té finalizojé dhénien e shérbimit mé té pérshtatshém té
urgjencés mjekésore. Kjo njési identifikon natyrén e kérkesés, pérparésiné e saj, sipas shkallés sé
rrezikut qé paraqget, dhénien e udhézimeve pér telefonuesin, shpérndarjen dhe bashkérendimin e



burimeve té nevojshme pér dhénien e ndihmés mjekésore.

7. “Dhénés 1 ndihmés sé paré mjekésore” ose “DHNPM” éshté njé individ, vullnetar ose jo,
1 cili éshté i certifikuar nga struktura pérgjegjése pér kété géllim.

8. “Transport i urgjencés (TU)” éshté transporti 1 njé personi pér né qendrén shéndetésore ose
prej saj, i cili, pér shkak té kushteve shéndetésore, kérkon vlerésim mjekésor, monitorim ose trajtim gjaté
transportit.

9. “Drejtues 1 mjeteve té transportit t€ urgjencés” éshté njé individ 1 certifikuar nga Qendra
Kombétare e Urgjencés Mjekésore pér t€ drejtuar mjetin dhe pér té kryer aktivitete té tjera té lidhura me
urgjencén.

10. “Rejett 1 sistemit té telemjekésisé” éshté pérdorimi i telekomunikacionit dhe teknologjisé
informuese pér t€ siguruar kujdes mijekésor né distancé, népérmjet transmetimit t€ informacionit
mjekésor dhe imazheve té€ ndryshme, nga pacienti te personeli mjekésor apo ndérmjet personelit
mjekésor nga njé vend né tjetrin.

Neni 4
Parimet

Shérbimi 1 urgjencés mjekésore udhéhiget nga parimet e méposhtme:

a) respektimi 1 té drejtave t& pacientéve, sipas legjislacionit né fuqi;

b) shérbimi i garantuar falas i urgjencés mjekésore né kohén e duhur pér shtetasit qé
konsiderohen né gjendje rrezikshmérie té larté pér jetén, sipas protokolleve té miratuara nga ministri
pérgjegjés pér shéndetésing;

¢) ofrimi i shérbimit t€ urgjencés mjekésore né té gjitha nivelet e tij, pér té gjithé shtetasit shqiptaré
dhe té huaj me banim té pérhershém ose té pérkohshém né Shqipéri, si dhe pér ¢do shtetas t€ huaj qé
éshté duke kaluar né territorin e Shqipérisé;

¢) barazi né pérfitimin e shérbimit té urgjencés mjekésore pa asnjé diskriminim;

d) ndérthurja e veprimeve té urgjencés mjekésore me t€ gjitha emergjencat kombétare (zjarrfikés,

polici).

KREU II
ORGANIZIMI DHE FUNKSIONIMI I SHERBIMIT TE URGJENCES MJEKESORE

Neni 5
Organizimi i shérbimit t€ urgjencés mjekésore

1. Shérbimi 1 urgjencés mjekésore Eshté pjesé pérbérése e sistemit té kujdesit shéndetésor, 1
cili ofrohet i pandérpreré 24 oré né té gjitha nivelet e ofrimit té kujdesit shéndetésor.

2. Shérbimi i urgjencés mjekésore organizohet dhe ofrohet né nivel:

a) parésof;

b) spitalor;

c) spitalor universitar;

¢) spitali universitar té traumés.

3. Né té gjitha nivelet e shérbimit t€ urgjencés mjekésore ofrohet shérbim me standarde té
miratuara me urdhér t€ ministrit pérgjegjés pér shéndetésiné. Kéto standarde pércaktojné infrastrukturén
fizike, barnat dhe pajisjet mjekésore, si dhe burimet njerézore t€ nevojshme pér ofrimin e kétij shérbimi.

4. Shérbimi i urgjencés mijekésore né strukturat shéndetésore private zbaton standardet
shéndetésore té pércaktuara né kété ligj dhe né aktet nénligjore né zbatim t€ tij. Neritja e shérbimit té
urgjencés né strukturat private béhet sipas legjislacionit shqiptar né fuqi pér licencimin.

5. T€ gjitha shérbimet e urgjencés mjekésore né strukturat private raportojné periodikisht prané
Qendrés Kombétare té Urgjencés Mjekésore, bazuar né kérkesat e Regjistrit Kombétar té Urgjencés



Mjekésore.

6. Shérbimet e urgjencés mjekésore né strukturat private, né rastet e emergjencave civile,
bashképunojné me ministriné pérgjegjése pér shéndetésiné pér zbatimin e Planit Kombétar té
Emergjencave Shéndetésore dhe veprojné né bazé t€ planeve té tyre t€ emergjencave shéndetésore,
té miratuara né bashképunim me ministriné pérgjegjése pér shéndetésingé.

Neni 6
Pérgjegjésité e shérbimit té urgjencés mjekésore

Shérbimi 1 urgjencés mjekésore éshté pérgjegjés pér:

a) ofrimin cilésor té€ shérbimit né kujdesin parésor, spitalor, trajtimin dhe transportin me
autoambulancé pér né urgjencén spitalore;

b) ofrimin e ndihmés sé paré pér ¢do person né kushtet e urgjencés mjekésore, duke filluar nga vendi i

ngjarjes;

¢) sigurimin e kujdesit mjekésor té specializuar pér ¢do person né kushtet e urgjencés mjekésore;

¢) sigurimin e ndihmés sé paré dhe kujdesit mjekésor té specializuar né raste té€ emergjencave
shéndetésore dhe civile;

d) sigurimin e transportit tokésor, ajror dhe ujor té pérshtatshém pér shpétimin e jetés,
ofrimin e kujdesit shéndetésor né kushtet e urgjencés mjekésore dhe transferimin né strukturat e
specializuara.

Neni 7
Qendra Kombétare e Urgjencés Mjekésore (QKUM)

1. Qendra Kombétare e Urgjencés Mijekésore (QKUM) éshté institucioni pérgjegiés pér
zhvillimin e sistemit té shérbimit té urgjencés mjekésore, népérmjet planifikimit, drejtimit, pjesémartjes
dhe bashkérendimit té t& gjitha aseteve ekzistuese né njé sistem mbaréshtetéror t€ unifikuar, si dhe
bashkérendimin e veprimtarisé me sistemet e ngjashme né vendet fqinje.

2. Struktura organizative e Qendrés Kombétare t€ Urgjencés Mjekésore miratohet me vendim té
Késhillit t¢ Ministrave.

Neni 8
Pérgjegjésité e Qendrés Kombétare té Urgjencés Mjekésore

Qendra Kombétare e Urgjencés Mjekésore (QKUM) ka kéto pérgjegjési kryesore:

a) siguron trajnim té vazhdueshém pér personelin shéndetésor dhe joshéndetésor, pérfshiré
kétu trajnimin klinik dhe programe té trajnimit té vazhdueshém;

b) bashkérendon veprimtariné me personelin, organizon punén e strukturave dhe pérdorimin
e pajisjeve, népérmijet njé sistemi komunikimi gendror, me géllim:

1) shfrytézimin e pérzgjedhjes sé kryer népérmjet sistemit telefonik té urgjencés mjekésore,
pér té identifikuar alternativén mé té pérshtatshme té urgjenceés;

i) sigurimin e kontakteve me publikun e gjeré népérmjet njé numri telefoni té vetém, duke
synuar integrimin e sistemit, pér pérdorimin e numrit telefonik universal europian 112 té urgjencés;

ii) sigurimin e kontakteve té drejtpérdrejta me personelin, strukturat dhe pajisjet e kétij
sistemi, si dhe me sistemet e tjera me té cilat operon urgjenca mjekésore;

iv) pérfshirjen e njé numri té pérshtatshém té autoambulancave dhe mjeteve té tjera té
transportit pér té plotésuar nevojat specifike té shérbimit té sistemit, sipas zonave, duke siguruar qé:

- autoambulancat dhe mjetet e tjera plotésojné kriteret lidhur me vendndodhjen, pajisjen, si dhe
elemente té tjera té pércaktuara né kété ligj dhe aktet nénligjore té dala né zbatim t€ tij;

- drejtuesit e mjetit dhe personeli tjetér qé pérfshihet né mjetin transportues kané trajnimin e



pérshtatshém dhe pérvojén e kérkuar;

¢) pérfshin njé numér té€ pérshtatshém strukturash lehtésisht té arritshme, t€ cilat:

1) jané té afta s€ bashku té sigurojné shérbim té urgjencés mjekésore né ményré té vazhdueshme;

ii) plotésojné standardet lidhur me kapacitetet, vendndodhjen, personelin dhe pajisjet;

1ii) jané t€ bashkérenduara me strukturat e tjera t€ sistemit t€ kujdesit shéndetésor;

¢) siguron, sipas nevojave, transferimin e pacientéve né institucione qé ofrojné ndjekje
shéndetésore dhe rehabilitim, kur éshté e nevojshme té arrihet rikuperimi maksimal pér pacientét;

d) siguron pérdorim efektiv t€ personelit t&¢ duhur, pajisjeve dhe aparaturave né ¢do njési qé
ofron shérbim té urgjencés mjekésore;

dh) siguron shérbim té urgjencés mijekésore pér té gjithé pacientét qé kérkojné shérbime
urgjence;

e) certifikon paramedikalét, dhénésit e ndihmés sé¢ paré dhe personelin ndihmés t€ Urgjencés
mjekésore pér dhénien e ndihmés sé paré dhe procedurat pérkatése, sipas kurrikulave t€ miratuara me
urdhér t€ pérbashkét nga ministri pérgjegjés pér arsimin dhe ministri pérgjegjés pér shéndetésing;

€) siguron njé sistem t€ standardizuar pér mbledhjen e té dhénave té pacientit ¢ mbulon té gjitha
hallkat e sistemit;
f) siguron né zonén qé sistemi mbulon me shérbim programe té informimit dhe edukimit té€ publikut
né ményré qé ai té dijé t€ vlerésojé ményrén e marrjes sé shérbimit t€ urgjencés mjekésore;
@) kryen rishikim periodik dhe té gjithanshém té shtrirjes dhe cilésisé sé shérbimit té urgjencés
mjekésore;
gj) siguron qé shérbimi 1 urgjencave mjekésore, gjaté katastrofave dhe situatave t€¢ démtimeve né masé,
éshté i afté té ofrojé shérbim né njé zoné té caktuar;
h) ushtron kontrollin e brendshém té strukturave té shérbimit té urgjencés mjekésore;
1) mban Regjistrin Kombétar té Urgjencés Mjekésore né Shqipéri, sipas formatit dhe
pércaktimeve té€ béra me vendim té€ Késhillit t&¢ Ministrave;
j) pérgatit raportin vjetor pér ecuriné e punés sé¢ shérbimit té€ urgjencés mjekésore, 1 cili i
paraqitet ministrit pérgjegjés pér shéndetésing.

Neni 9
Njésia e koordinimit té urgjencave mjekésore

1. Njésia e koordinimit té urgjencave mjekésore éshté pjesé e Qendrés Kombétare té
Urgjencés Mjekésore, e cila bashkérendon komunikimin e té gjithé sistemit t€ komandé - kontrollit
té urgjencave mjekésore.

2. Njésia e koordinimit té urgjencave mjekésore komunikon dhe kontrollon té gjithé sistemin e
radiove, telefonave etj. té shérbimit kombétar té urgjencés mjekésore pavarésisht se ku ndodhen ato
gjeografikisht né territorin e vendit.

3. Njésia e koordinimit té€ urgjencave mjekésore kontaktohet nga ¢do individ apo institucion,
né rast t€ kérkimit t€ ndihmés sé shpejté mjekésore, népérmjet numrit unik telefonik pér gjithé
Shqipériné. Njésia ka pér detyré g€, népérmjet operatoréve té trajnuar dhe programeve kompjuterike
(software), t€ béjé vlerésimin e ¢do komunikimi, té dérgojé mjetin e transportit t€ urgjencés mjekésore
pérkatése dhe té bashkérendojé punén me strukturén pritése, sipas gjykimit té dhéné gjaté procesit té
vlerésimit pér rastin né fjalé. Njésia ka pér detyré té regjistrojé té gjitha komunikimet individuale apo
transmetimet pér té€ gjithé infrastrukturén shéndetésore, sipas pércaktimeve té béra me urdhér té
ministrit pérgjegjés pér shéndetésing.

4. Népérmjet sistemit VCS (voice communication center) sigurohet ndérlidhja me té gjitha rrugét e
komunikimit me radio VHF (helikopterét), UHF (autoambulancat), si dhe PSTN (rrjeti telefonik
GSM apo fiks).



Neni 10
Sistemi i komandé - kontrollit dhe pérgjigjja ndaj urgjencave

1. Sistemi i komandé - kontrollit éshté sistemi i komunikimit t€ urgjencés mijekésore,
administrimit t€ personelit, 1 shérbimeve dhe mjeteve t€ shérbimit té urgjencés mjekésore, qé shérben pér
té arritur efektivitetin dhe profesionalizmin si pér pacientin, ashtu edhe pér personelin mjekésor.

2. Sistemi i komandé - kontrollit shtrihet vertikalisht dhe horizontalisht né téré sistemin e
urgjencés mjekésore.

3. Shérbimi 1 urgjencés mjekésore pérdor njé numér telefoni unik, 112, té cilin e promovon
né publik. Thirrja kalon automatikisht nga ¢do kompani telefonike né vend, fikse dhe celulare, né
njésiné e koordinimit té€ urgjencave mjekésore. Ky numér éshté falas pér popullatén.

4. Shérbimi i urgjencés mjekésore, pér nevoja té veta, bashképunon me rrjetin e sistemit té
telemjekésisé.

5. Pércaktimi 1 pérparésisé sé urgjencés né pérgjigje té telefonatave bazohet né protokollet
pérkatése, sipas urgjencés dhe shkallés sé réndésisé sé gjendjes sé pacientit, duke synuar njé pérgjigje
té shpejté ndaj urgjencave qé kércénojné jetén, pér té€ arritur né njé numér sa mé té madh té jetéve té
shpétuara.

6. Ministri pérgjegjés pér shéndetésing, me urdhér, né varési té shpérndarjes gjeografike dhe
infrastrukturés, pércakton kategorizimin e zonave dhe intensitetin e kohés sé pérgjigjes ndaj thirrjes
pér ndihmé mjekésore si dhe pércakton kodifikimin e ¢do urgjence mjekésore sipas réndésisé sé
gjendjes sé pacientit.

Neni 11
Marrédhéniet me té tretét

1. Shérbimi i urgjencés mjekésore né té€ gjitha nivelet e organizimit té tij bashképunon me
struktura t€ tjera t€ lidhura me emergjencat, si:

a) Drejtoriné e Pérgjithshme té Emergjencave Civile;

b) Policiné e Shtetit;

c) shérbimin zjarrfikés;

¢) Kryqgin e Kug;

d) organizata jofitimprurése;

dh) shérbimet e urgjencés né rajon dhe né Europé.

2. Bashképunimi i ndérsjellé 1 shérbimeve té urgjencés béhet pér:

a) ofrimin e shérbimit té urgjencés né té gjithé territorin e vendit, sa mé té shpejté dhe cilésor
qé té jeté e mundur;

b) pérfitim né shkémbimin e pérvojave si brenda vendit dhe né rajon;

¢) pérballimin e emergjencave civile.

3. Ményra e bashképunimit me partnerét jofitimprurés né fushén e urgjencés mjekésore
pércaktohet me urdhér t€ ministrit pérgjegjés pér shéndetésiné.

4, (do organizaté jofitimprurése, ¢ operon né fushén e urgjencés mjekésore, pajiset me
autorizimin pérkatés nga ministri pérgjegjés pér shéndetésing, i cili pércakton mjetet, personelin, shkallén
e ofrimit t€ shérbimit dhe zonén e mbulimit. Operatori jofitimprurés né fushén e urgjencés mjekésore
raporton periodikisht pér veprimtariné e tij té urgjencés mjekésore prané Qendrés Kombétare té
Utrgjencés Mjekésore.

Neni 12
Shérbimi i urgjencés mjekésore né kujdesin parésor

1. Shérbimi i urgjencés mjekésore né kujdesin parésor organizohet né gendrat shéndetésore.



2. Ministri pérgjegjés pér shéndetésiné miraton hartén e shpérndarjes, standardet e infrastrukturés
ndértimore, pajisjeve mjekésore dhe t€ burimeve njerézore t€ shérbimit té urgjencés né kujdesin parésor.

3. Autoritetet e pushtetit vendor, né bashképunim me strukturat lokale té shéndetésisé, jané
pérgjegiése pér zhvillimin e veprimtarisé sé shérbimit té€ urgjencés né kujdesin parésor pér zonén qé
mbulojné.

a) pérgjigjen e shpejté né thirrje;

b) dhénien e ndihmés sé paré;

¢) trajtimin e pacientéve né vendin e ngjarjes.

Neni 13
Shérbimi i transportit

1. Shérbimi i transportit éshté sektor i urgjencés mjekésore qé merret me ndihmén dhe
transportin e pacientéve té sémuré apo té lénduar.

2. Shérbimi i transportit duhet t€ plotésojé t€ gjitha standardet e miratuara nga ministri pérgjegjés
pér shéndetésiné pér transportin urgjent té pacientéve.

3. Shérbimi i transportit éshté publik ose 1 kontraktuar nga operatoré privaté, sipas legjislacionit
né fuqi pér koncesionet dhe partneritetin publik privat.

4. Drejtuesi 1 mjeteve t€ transportit t€ shérbimit t€ urgjencés mjekésore duhet té trajnohet pér
kushtet e mirémbajtjes, sigurimin nga aksidentet, komunikimin, sipas rregullave t€ miratuara me urdhér té
ministrit pérgjegjés pér shéndetésing.

5. Autoambulancat dhe mjetet e tjera ajrore dhe detare t€ shérbimit t€ urgjencés mjekésore
operojné kryesisht pér géllime t€ vlerésimit mjekésor, monitorimit, trajtimit dhe transportit té pacientéve
q¢€ jané né kushtet e urgjencés mjekésore.

6. Ministri pérgjegjés pér shéndetésiné miraton me urdhér nivelin standard pér pajisjet mjekésore,
listén e medikamenteve dhe personelin mjekésor né dispozicion t€ autoambulancés dhe té mjeteve té
tjera ajrore dhe detare té urgjencés mjekésore.

Neni 14
Shérbimi i urgjencés spitalore

1. Shérbimi i urgjencés spitalore pérbéhet nga rrjeti 1 shérbimeve t€ urgjencés né spitalet rajonale
dhe universitare, si dhe nga rrjeti i shérbimeve t€ urgjencés 24-oréshe né spitalet bashkiake.

2. Spitali rajonal dhe spitali universitar organi-zojné shérbimin e urgjencés spitalore, sipas
pércaktimeve t€ béra me urdhér t€ ministrit pérgjegjés pér shéndetésing.

3. Shérbimi 1 urgjencés spitalore siguron ekzaminim té hollésishém mjekésor té té gjithé
personave qé paraqiten né gjendje emergjente, sipas protokolleve pérkatése, stabilizimin e tyre té
ploté brenda mundésive dhe kapaciteteve té institucionit, si dhe transferimin né spitalin pérkatés
apo né shérbimin e urgjencés spitalore universitare.

4. Shérbimi i urgjencés spitalore zbaton protokollin standard té urgjencés mjekésore, té
miratuar nga ministri pérgjegiés pér shéndetésiné. Ky protokoll pércakton nevojat e shérbimit té
urgjencés spitalore né varési té:

a) popullatés qé¢ mbulon;

b) faktoréve demografiké;

) numrit té pacientéve té asistuar né dité;

¢) distancés midis shérbimeve.

5. Shérbimi 1 urgjencés spitalore né njé institucion spitalor duhet t€ presé té gjitha rastet
mjekésore dhe kirurgjikale t€ referuara nga njésia e koordinimit té urgjencave ose té vetéreferuara. Pér



rastet e vetéreferuara pas ofrimit t€ ndihmés mjekésore raportohet prané njésisé sé koordinimit té
urgjencave.

6. Shérbimi i urgjencés spitalore duhet té€ keté akses sa mé té€ miré me shérbimin e
radiologjisé dhe sallave té operimit. Standardi infrastrukturor ndértimor, i pajisjeve mjekésore dhe
lista e medikamenteve t€ nevojshme pércaktohen me urdhér té ministrit pérgjegjés pér shéndetésiné.

Neni 15
Koha e vlerésimit té pacientit

1. Me mbérritjen né shérbimin e urgjencés spitalore, pacientit i pércaktohet shkalla e
pérparésisé brenda 15 minutave, qé éshté koha maksimale e pritjes pér t'u vlerésuar nga mjeku i
shérbimit, né bazé té protokolleve té paracaktuara, t€ miratuara nga ministri pérgjegjés pér
shéndetésiné.

2. Gjaté kalimit nga shérbimi 1 urgjencés spitalore, regjistrimi deri te vlerésimi dhe trajtimi 1
pacientit, spitali garanton siguriné pér punonjésit e tij gjaté kryerjes sé punés sé tyre.

Neni 16
Spitali Universitar i Traumés

1. Spitali Universitar i Traumés éshté institucioni né varési t€ ministris€é pérgjegjése pér
shéndetésiné qé ofron shérbimin e urgjencés mjekésore né nivelin mé t€ larté té saj.

2. Spitali Universitar 1 Traumés ofron shérbimet kirurgjikale dhe jokirurgjikale t€ pércaktuara me
vendim té€ Késhillit t¢ Ministrave.

3. Spitali Universitar i Traumés ka né dispozicion té paktén njé sallé operimi t€ pajisur térésisht me

personel t€ disponueshém 24 oré né dité.

4. Ministri pérgjegjés pér shéndetésiné miraton protokollet e koordinimit pér pranimin dhe
transferimin e pacientéve.

5. Spitali Universitar i Traumés ka njé shesh pér ulje té helikopterit.

6. Spitali Universitar 1 Traumés duhet t€ hartojé, t€ testojé dhe té rishikojé heré pas here planin e
pérgatities e t€ pérgjigjes ndaj katastrofave dhe té€ menaxhimit té plagosjeve masive, né pérputhje me
platformén e ministrisé pérgjegjése pér shéndetésiné pér pérgatitjen dhe pérgjigien ndaj emergjencave.

KREU III
PROFESIONISTET E SHERBIMIT TE URGJENCES MJEKESORE

Neni 17
Profesionistét dhe punonjésit e shérbimit té urgjencés mjekésore

Profesionistét dhe punonjésit e shérbimit t€ urgjencés jané mjekét, infermierét, psikologét dhe
punonjésit ndihmés, t€ cilét trajnohen pér té gjitha urgjencat qé kércénojné jetén e qé pérdorin pajisjet né
dispozicion, sipas standardeve t€ miratuara nga ministri pérgjegjés pér shéndetésiné.

Neni 18
Personeli shéndetésor né shérbimin e urgjencés spitalore

1. Shérbimi i urgjencés spitalore duhet té keté punonjés me kohé té ploté.
2. Pér 24 oré né 7 dit€ t€ javés duhet té sigurohet minimalisht prezenca e 2 mijekéve, 6
infermieréve dhe 3 personave té personelit ndihmés pér autoambulancat.



Neni 19
Mjeku i shérbimit té urgjencés mjekésore

1. Mjeku i shérbimit t€ urgjencés mjekésore éshté “Specialist Mjek Urgjence” dhe né mungesé té
tyre njé mjek 1 pérgjithshém, 1 cili ka mbaruar njé program specializimi apo trajnimi né urgjencén
mjekésore ose kirurgjikale, mjekésin€ interne, kardiologji, anestezi-reanimacion, pneumologji.

2. Mjeku i shérbimit t€ urgjencés mjekésore ka pér detyré:

a) t€ presé, t€ vlerésojé dhe t€ trajtojé ¢do té sémuré qé paragitet pér kujdes mjekésor né
shérbimin e urgjencés, né varési té shkallés sé¢ pérparésisé dhe té réndésisé sé problemit qé paraqet;

b) zbaton protokollet e vlerésimit dhe t€ mjekimit té pacientéve té urgjencés;

¢) zbaton me rigorozitet rregulloren e institucionit pérkatés, t€ miratuar nga ministri pérgjegjés
pér shéndetésiné.

Neni 20
Infermieri i shérbimit t&€ urgjencés mjekésore

1. Infermier né shérbimin e urgjencés mjekésore éshté personi i diplomuar si infermier, i cili ka
mbaruar njé program kualifikimi né urgjencén mjekésore.

2. Detyrat kryesore t€ infermierit t€ shérbimit té urgjencés jané:

a) té kujdeset pér pacientét qé paraqiten né urgjencé, né varési té sektorit, (parésor, pritje
triazhim, vlerésim-trajtim, observim) né té gjitha hallkat e menaxhimit té tyre dhe té punojé né grup;

b) té zbatojé me pérpikéri protokollet e shérbimit té urgjencés té miratuara nga ministri
pérgjegjés pér shéndetésing;

©) té zbatojé té gjitha detyrat qé i caktohen nga shefi i1 shérbimit, kryeinfermieri dhe
personeli mjekésor;

¢) té marré pjesé né aktivitetet pér ngritjen e nivelit tekniko-profesional, né funksion

té rritjes s€ cilésisé s¢ kujdesit ndaj pacientit.

Neni 21
Personeli ndihmés i shérbimit té urgjencés mjekésore

1. Personeli ndihmés éshté barelémbajtési dhe shoferi 1 kualifikuar 1 shérbimit té urgjencés
mijekésore.

2. Personeli ndihmés ka pér detyré:

a) té sigurojé mirémbajtjen e pérgjithshme té automjeteve dhe pajisjeve té tyre;

b) té zbatojé protokollet e urgjencés mjekésore;

c) té zbatojé me rigorozitet rregulloren e institucionit pérkatés t€ miratuar nga ministri
pérgjegjés pér shéndetésiné.

Neni 22
Paramedikalét

1. Paramedikali éshté njé profesionist shéndetésor, 1 cili ofron kujdes shéndetésor pér t€ shpétuar
jeté né situata t€ urgjencés mjekésore, t€ shkaktuar nga sémundje ose nga léndime/trauma qé
ndodhin né mjedise jashtéspitalore.

2. Paramedikali ka pér detyré té ofrojé ndihmé mjekésore né vendin e ngjarjes, si dhe gjaté
trasportit pér né spital nése éshté e nevojshme.

3. Paramedikali duhet té jeté i pranishém né ¢do autoambulancé ose mjet tjetér t€ shérbimit té
urgjencés mjekésore.

4. Kujdesi shéndetésor i ofruar nga paramedikalét pérfshin trajtimin dhe shérbimin diagnostikues.



Ky shérbim ofrohet jashté ambienteve té spitalit ose pér raste té veganta, si trajtimi i léndimeve, traumave
edhe brenda ambienteve té spitalit.

Neni 23
Dhénésit e ndihmés sé paré mjekésore

1. Dhénés i ndihmés sé paré mjekésore éshté njé individ, vullnetar ose jo, i cili éshté 1 certifikuar
nga Qendra Kombétare e Urgjencés Mjekésore pér kété géllim.

2. Ményra e ofrimit t€ ndihmés sé paré mjekésore t€ dhénésve t€ ndihmés sé paré mjekésore
miratohet me urdhér t€ ministrit pérgjegjés pér shéndetésiné.

KREU IV
FINANCIMI I URGJENCES MJEKESORE

Neni 24
Financimi nga Buxheti i Shtetit

1. Shérbimi i urgjencés mjekésore financohet nga Buxheti i Shtetit dhe nga burime té tjera né
pérputhje me legjislacionin né fuqi.

2. Buxheti i shérbimit té urgjencés mjekésore éshté program i veganté né buxhetin e miratuar pér
ministriné pérgjegjése pér shéndetésiné.

KREU V
DISPOZITA TE FUNDIT

Neni 25
Aktet nénligjore

1. Ngarkohet Késhilli i Ministrave g€, brenda 12 muajve nga hyrja né fuqi e kétj ligji, té€ nxjerré
aktet nénligjore né zbatim té€ neneve 7, pika 2; 8, shkronja “1”’; dhe 16, pika 2.

2. Ngarkohet ministri pérgjegjés pér shéndeté-siné g€, brenda 12 muajve nga hyrja né fuqi e kétjj
ligji, t€ nxjerré aktet normative né zbatim t€ neneve 5, pika 3; 8, shkronja “e”; 9, pika 3; 10, pika 6; 11,
pika 3; 12, pika 2; 13, pikat 2, 4 e 6; 14, pikat 2, 4 e 6; 15, pika 1; 16, pika 5; 17, dhe 23, pika 2.

Neni 26
Shfuqizime

(do akt gé bie né kundérshtim me dispozitat e kétij ligji shfugizohet.

Neni 27
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 30.10.2014

Shpallur me dekretin nr. 8794, daté 18.11.2014 té Presidentit t&€ Republikés sé¢ Shqipérisé, Bujar
Nishani



